
Осыған орай Ш.Ділдебаев 
атындағы Кеншілер сарайын-
да қала әкімі Асқар Ыдырысов 
тұрғындармен кездесіп, халықтың 
арыз-шағымдарын, өтініштері мен 
ұсыныстарын тыңдады. Кездесуде 
алдымен көрермендер назарына 
өткен жылдың әлеуметтік-экономи-
калық даму қорытындысы жайлы 
және алдағы уақытта атқарылатын 
жұмыстардың жоспары баян далған 
бейнеролик ұсынылды.
Жаңа ықшам аудандардың бой 

көтеріп, қаланың кеңеюіне байла-
нысты өткен жылы алғаш рет қа-
ланың бас жоспарына түзетулер 

енгізілген болатын. Ол қаланың 
Жезқазған жағына қарай даму век-
торын анықтайды. Құрылыс жұмы-
старының көлемі 17,2 млрд.теңге 
құрады, 10,2 мың шаршы метр 
тұрғын үй пайдалануға берілді. Об-
лыс бюджеті қаражатына салынған 
16 пәтерлі 4 қабатты тұрғын үйдің 
құрылысы толығымен аяқталды. 
Сонымен қатар 320 орындық ба-
лабақша мен Оқушылар сарай-
ының құрылысы аяқталу үстінде. 
Ағымдағы жылдың маусым айының 
соңына дейін құны 172 млн.теңге 
болатын «Юность» стадионын қай-
та жаңғырту жоспарда бар. Бүгінгі 

күні жұмыстар 75 пайызға аяқтал-
ды. Жүзу бассейні қайта жөндеу-
ден өтіп, құрылыс- монтаждау жұ-
мыстарын екінші тоқсанда аяқтау 
жоспарлануда. Ашық аспан астын-
да спортпен айналысу үшін аула-
лар мен саябақтарда стрит вор-
каут алаңдары орнатылып, 6 жаңа 
балалар ойын алаңы салынды. 
Биылғы жылы тағы 4-еуі қаланың 
кішкентай тұрғындарының игілігіне 
беріледі. Жастарды қанаттандыру 
мақсатында қаламызда заманауи 
бокс залы мен шығыс жекпе-жегі 
мектебі ашылды. Жеке инвести-
циялар есебінен №4 мектептің 
ауданында екі 20 пәтерлі тұрғын 
үйдің және Сәтбаев даңғылы бой-
ында бір 18 пәтерлі тұрғын үйдің 
құрылысы аяқталуда. Өткен жылы 
абаттандыру бойынша да үлкен 
жұмыс жүргізілді. Ұзындығы 9,2 км 
құрайтын 13 көшеге орташа жөн-
деу жүргізілді. 4-ші, 5-ші шағын 
аудандардың 42 ауласы және 
қаланың төменгі бөлігіндегі екі 
орамға асфальт төселді. Нәтиже-
сінде жағдайы жақсы жолдардың 
деңгейі 62-ден 78 пайызға дейін, 
ал аулаларды асфальттау деңгейі 
48-ден 60 пайызға дейін өсті. Қа-
лалық бюджет есебінен 4-ші шағын 
ауданның және қаланың төменгі 
бөлігіндегі бір орамның қалған ау-
лаларында асфальт төсеу жұмыста-
ры осы жылы аяқталатын болады. 
30 жыл ішінде алғаш рет қаланың 
төменгі бөлігінде орналасқан Жеңіс 
саябағы қайта жөндеуден өтіп, 
мемориалдық аймақ, оның ішін-
де Монумент қалпына келтірілді. 
Тарихи тұлғаларымыз дың есімін 
ардақтау – парыз. Сондықтан осы 
мақсатта қаланың кіре берісінен 
Бабыр би ескерткіші бой көтеріп, 
айналасы абаттандырылды. Сон-

дай-ақ, «Өңірлерді дамыту – 2020» 
мемлекеттік бағдарламасы аясын-
да көптен күткен 2 үйдің лифті іске 
қосылды. Биылғы жылы тағы 2 лифт 
қолданысқа беріледі.
Одан әрі Асқар Ыдырысов бүгінгі 

күні қаланың ең өзекті мәселелерін 
тілге тиек етіп, оларды шешу үшін 
қандай жұмыс жасалып жатқан-
дығын айтты.
Мәселен, қала басшысы «кезек 

күттірмейтін бірінші мәселе бұл – 
жылу беру» деді. Жылу науқанының 
басталысымен жыл сайын кейбір 
үйлердегі жылу мәселелері жиі кө-
теріледі. Су температурасы жылу 
қазандығынан қалыпты берілуде, 
дегенмен оның шамасы қала өскен 
сайын жетпей жатқандығы байқа-
лады. Қазір бұл мәселені шешу 
үшін «Қазақмыс» корпорациясы 

қосымша қуаттылығы 60 Гкал-ны 
беретін бесінші қазандықты орнату 
қарастырып жатыр. Онымен қоса, 
жылу беру маусымынан соң қол-
даныстағы қазандықтарға жөндеу 
жұмыстары жүргізіліп, нәтижесінде 
бұл жұмыстар жылу қуаттылығын 
30 ГКкал-ға арттыруға жол ашады. 
Сонда жалпы алғанда қосымша 
90 ГКкал-ға қол жеткізіп, қала-
дағы жылу жетіспеушілігі мәселесі 
шешілмекші.
Тұрғындардың жиі көтеретін 

мәселелерінің тағы бірі – ол қа-
ланың өсуіне байланысты кәріз 
желілеріндегі жүктеменің артуы. 
Бұл – кәріз желілерінің жүйелі түрде 
толып, бітеліп қалуына әкеп отыр. 
Осы сұрақтың шешімін табу мақ-
сатында былтырдан бері қала үшін 
ауқымды жоба – 8-ші шағын аудан-

нан шаруашылық нәжістік тазалау 
құрылымдарына дейін кәріз желісін 
салу іске асырылуда. Оны – мерді-
гер «BI Global» компаниясы салып 
жатыр. Жоба құны – 3,6 млрд. 
теңге. Бүгінгі күнге дейін жалпы 
жоспардағы 28 шақырымның 6 ки-

лометрі салынды, оған былтыр 500 
млн. теңге бөлініп, толық игерілді.
Тағы бір маңызды сұрақ – тұрғын 

үй кезегіндегі азаматтардың 
мәселелері. Қазіргі кезде кезек-
ке 2 мыңға жуық адам тіркелген 
екен. Олар – көп балалы аналар, 
жетімдер, мүгедектер, әлеуметтік 
жағынан аз қамтылған отбасылар. 
Соңғы екі жылда 114 пәтер беріл-
ген. Жақында Наурыз мейрамына 
орай, 16 пәтерлі үйдің пәтер кілт-
тері табысталды. Оған қоса, биылғы 
жылы 56 пәтерлі несиелік тұрғын 
үй құрылысы басталады және 60 
пәтер мен 30 пәтерлі тұрғын үй-
лердің жобалық-сметалық құжат-
тамалары әзірленуде. Индустрия 
және инфрақұрылымдық даму 
министрінің бұйрығына сәйкес, 
үйге кезекте тұрған аз қамтылған 
отбасыларға кіріс мөлшері отбасы 
мүшесіне шаққанда күн көріс дең-
гейінен (36018 теңге) төмен болса 
тұрғын үйді жалға алу шығынын 
субсидиялау қарастырылған. Қала 
бойынша осындай 36 отбасы бар, 
олар үшін жалға алушының төлей-
тін сомасының жарты-
сы (50%) бюджеттен 
қаржыландырылатын 
болады.

ТҰРҒЫНДАР ТАЛАБЫ ТҰРҒЫНДАР ТАЛАБЫ бей-жай қалдырмадыбей-жай қалдырмады
Қоғамды одан әрі демо-
кратияландыру, елде 
жүргізіліп жатқан  рефор-
малар туралы халықты 
хабардар ету, жергілікті 
атқарушы органдардың 
ашықтығын, жауапкер-
шілігін, есептілігін артты-
ру мақсатында үстіміз-
дегі жылдың наурыз 
айында ел Президенті 
Қасым-Жомарт Тоқаев 
«Барлық деңгейдегі әкім-
дер жыл бойы халықпен 
кездесулер өткізсін, 
олардың барысында ха-
лықты толғандыратын 
әлеуметтік мәселелерге 
баса назар аудара оты-
рып, Қазақстанды жаңғыртудың жаңа бағдарының негізгі 
бағыттары туралы хабардар етсін және проблемалық мәсе-
лелерді шешудің жолдары мен мерзімдерін түсіндірсін» 
деп Қаулы еткен болатын.

ОРАЗА-2022

Күні Апта 
күні

Таң
(сәресі)

Күн Бесін Екінті Ақшам
(ауыз-
ашар)

Құптан

02.04 Сенбі 05:38 07:04 13:37 18:05 20:04 21:30

03.04 Жексенбі 05:36 07:02 13:36 18:06 20:05 21:31
04.04 Дүйсенбі 05:34 07:00 13:36 18:07 20:07 21:33
05.04 Сейсенбі 05:32 06:58 13:36 18:08 20:08 21:35
06.04 Сәрсенбі 05:29 06:56 13:35 18:09 20:10 21:37
07.04 Бейсенбі 05:27 06:54 13:35 18:10 20:11 21:38
08.04 Жұма 05:25 06:52 13:35 18:11 20:13 21:40
09.04 Сенбі 05:22 06:50 13:35 18:12 20:14 21:42
10.04 Жексенбі 05:20 06:48 13:34 18:13 20:15 21:44
11.04 Дүйсенбі 05:17 06:46 13:34 18:14 20:17 21:46
12.04 Сейсенбі 05:15 06:44 13:34 18:15 20:18 21:47
13.04 Сәрсенбі 05:13 06:42 13:33 18:16 20:20 21:49
14.04 Бейсенбі 05:10 06:40 13:33 18:17 20:21 21:51
15.04 Жұма 05:08 06:38 13:33 18:18 20:23 21:53
16.04 Сенбі 05:06 06:36 13:33 18:19 20:24 21:55
17.04 Жексенбі 05:03 06:34 13:32 18:20 20:25 21:57
18.04 Дүйсенбі 05:01 06:33 13:32 18:21 20:27 21:59
19.04 Сейсенбі 04:59 06:31 13:32 18:22 20:28 22:01
20.04 Сәрсенбі 04:56 06:29 13:32 18:23 20:30 22:03
21.04 Бейсенбі 04:54 06:27 13:32 18:24 20:31 22:05
22.04 Жұма 04:51 06:25 13:31 18:25 20:33 22:07
23.04 Сенбі 04:49 06:23 13:31 18:26 20:34 22:09
24.04 Жексенбі 04:47 06:22 13:31 18:26 20:35 22:10
25.04 Дүйсенбі 04:44 06:20 13:31 18:27 20:37 22:12
26.04 Сейсенбі 04:42 06:18 13:31 18:28 20:38 22:15
27.04 Сәрсенбі 04:40 06:16 13:31 18:29 20:40 22:17
28.04 Бейсенбі 04:37 06:15 13:30 18:30 20:41 22:19
29.04 Жұма 04:35 06:13 13:30 18:31 20:42 22:21
30.04 Сенбі 04:33 06:11 13:30 18:32 20:44 22:23
01.05 Жексенбі 04:30 06:09 13:30 18:33 20:45 22:25

ЕСКЕРТУ:

- Сәресі ішу уақыты таң намазының кіру уақытына 10 минут қалғанда тоқтатылады.
- Сәуір айының 27-нен 28-не қараған түн – қасиетті Қадір түні
- Пітір садақасы жан басына 500 теңге деп белгіленді.
- Ауыз бекіту дұғасы: Алла тағаланың ризалығы үшін таң атқаннан күн батқанға дейін 

рамазан айының оразасын ұстауға ниет еттім.
- Ауызашар дұғасы: Уа, Жаратқан Ием! Сенің разылығың үшін ораза ұстадым, Саған 

иман келтірдім, Саған тәуекел еттім, Сен берген ризықпен ауыз аштым. Уа, Кешірімді 
Алла! Менің алдыңғы және соңғы күнә-кемшіліктерімді кешір!

РАМАЗАН – БЕРЕКЕ БАСТАУЫРАМАЗАН – БЕРЕКЕ БАСТАУЫ

ҚҰРМЕТТІ ЖАМАҒАТ!
Қасиетті де ұлық болған Рамазанға жеткізген 

Аллаға сансыз шүкір болсын!
Рамазан – адамзатты татулық пен бейбітшілікке, 

мейірім мен ізгілікке үндейтін, Раббымыздың мейірімі 
мен махаббатына бөленетін ай. 

Бұл айда ораза ұстау – рухани жаңару мен қуаттың 
бірден-бір көзі. Он екі айдың сұлтаны, иісі мұсылман-
ның сүйікті айында ұстаған оразамыз бен барша ізгі 

амалдарымыз қабыл болсын! 
Алла Тағала Рамазаннан Рамазанға айдан аман, 

жылдан есен жеткізе бергей. Берекелі, мерекелі айдың 
барша берекеті мен жақсылығы Сіз бен бізге дарығай. 

Рамазан айы құтты болсын!

Ғаламның Жаратушысы болған Рахман Раб-
бымызға сансыз мақтаулар болсын! Үмметтің 
тәрбиешісі болған ардақты Пайғамбарымызға 
(оған Алланың салауаты мен сәлемі болсын) 
шексіз салауаттар болғай!
Жаратушы Жаббар Иеміз адам баласын 

өзінің сан жетпес нығметтерімен қоршап қой-
ды. Біз әр дем алуымызда, әр көріп-білуімізде, 
әр жүріс-тұрысымызда нығметке бөленетініміз 
Раббымыздың мейірімінен. Сондай нығмет-
тердің үлкені болған рақымы мол Рамазан 
айы. Рамазан – береке бастауы. Рамазан 
мейірімділік пен қайырымдылықтың, тақуа-
лық пен тәрбиенің айы. Бұл айда ешқандай 
үмметке берілмеген, сексен үш жыл бойғы 
құлшылықтың сауабы берілетін Қадір түні бар. 
«Ораза ұстаушының сауабын өзім беремін» де-
ген Раббымыздың уәдесі тағы бар. Құдси ха-
дисте Алла Тағала: «Аузы берік адам ішіп-жеуін 
тек менің ризалығым үшін доғарды. Ораза – 
Мен және құлымның арасындағы риясыз ғи-

бадат. Оған берілетін сый-сауапты Мен ғана 
өлшеп, Мен беремін. Аузы берік құлымның 
аштық пен шөлдеуден шыққан ауыз иісі Мен 
үшін миск әтірінен де тамаша», – деп, ораза-
ның зор сауабынан хабар беріп сүйіншілеген.
Қарап тұрсаңыз, бұл ай мүмін үшін таптырмас 
мүмкіндік айы. 
Алла Елшісі (оған Алланың салауаты мен 

сәлемі болсын) тағы бір хадисінде: «Рамазан-
ның басы – рахмет, ортасы – кешірім, соңы 
– тозақ отынан құтылу», – деген екен. Ал, Алла 
Тағала пендесін бар күнәсына қарамастан 
осылай кешіріп тұрса, онда құлға жарасқаны 
өзге құлдарды да кешіре білу емес пе?!
Пайғамбарымыз (оған Алланың салауаты 

мен сәлемі болсын) өзінің бір хадисінде үм-
метін былай деп сүйіншілейді: «Кімде-кім Ра-
мазан айында шынайы сеніммен, сауапты бір 
Алладан ғана күтіп, ораза ұстаса, бұрын-соңды 
жасаған күнәлары түгелдей кешіріледі». Қа-
раңызшы, шынайы сеніммен бір ай ораза ұста-

саңыз болғаны, әлемдердің Раббысы сіздің 
барлық күнәларыңызды кешіруге дайын. Бұл 
– тек Мұхаммед (оған Алланың салауаты мен 
сәлемі болсын) үмметіне берілген асыл сый.
Рамазан – әр жылы қайта оралып, мұсыл-

ман адамға өз-өзіне жаңадан тәрбие беруге 
мүмкіндік беретін, мұсылман пенденің сабыр-
лығы бойынша емтихан тапсыратын ай. Ора-
заға ниет еткен жамағат ала таңнан ақшам 
уақытына дейін сабырлық жасайды. Ораза 
болғаны үшін кешке дейін ішіп, жемейді. Сон-
дай-ақ, ашу-ызаға бой алдырмай,  жұмсақтық 
танытады. Тұла бойын харамнан, тілін жаман 
сөзден, көзін сұқтанудан сақтайды. Өйткені, 
Құранда келгендей, «Сабыр еткендерге Ал-
ланың қайтарар сыйы қисапсыз».
Ораза денсаулыққа да көп пайдалы. Мына 

кереметті қараңыз, қазіргі таңда Еуропада 
науқастарды аштықпен емдеу әдіс-тәсілі кең 
етек жаюда. Бұл мәселеде кезінде XIX ғасыр-
дың аяғында физиотерапия саласының май-

талман маманы, неміс ғалымы Эрет Арнольд 
оразамен емдеу орталықтарын ашып, небір 
жазылмас науқастарды емдеп, бұл салада 
үлкен жетістіктерге жеткен. Сөйтіп, Эрет Ба-
тыстың көптеген елдері мен қалаларында 
орталықтарын ашқан. Эреттің ерекшелігі сол 
Батыстың медицина саласының ең мықты 
24 ғалымы оған жазылмайсың деп диагноз 
қойған созылмалы нефрит науқасынан осы 
аштықпен емделу (ораза ұстау) арқылы жа-
зылып кеткен. Ал, мұсылман жұртшылығына 
Алла Тағала ешқандай ғылыми зерттеулер 
мен тәжірибелер өткізбей-ақ, жылына бір 
рет келетін қасиетті Рамазан айында ораза 
ұстау деген үлкен нығметін беріп қойған.
Алла баршамыздың ниетімізді қабыл ет-

кей!

Қондыбай АҚПАРОВ, 
«Балмағамбет Балқыбайұлы» атын-
дағы орталық мешітінің бас имамы.  


